Comhairliú Maidir le Athbhreithniú ar Luach Airgid um Bhunscoileanna Beaga  
Mionsonraí na bhFreagróirí
	Ainm:


	Éamonn Mac Niallais

	Post (más cuí):


	Urlabhraí

	Eagraíocht (más cuí):


	Guth na Gaeltachta: feachtas neamhpholaitiúil, traspháirtí atá dírithe ar chás na Gaeilge agus na Gaeltachta
www.guthnag.com

	Seoladh:


	An Chrannóg, Doirí Beaga, Leitir Ceanainn, Co.Dhún na nGall

	Teileafón:


	087 6387468

	Rphost:


	eolas@guthnag.com

	Dáta:


	15 Márta, 2011


An dearcadh pearsanta é an fhreagairt seo nó an bhfuil sí déanta ar son d’eagraíocht? 

Pearsanta [

]
Ar son eagraíochta [
X
]

Aighneacht i gcás an Athbhreithniú ar an Luach Airgid um Bhunscoileanna Beaga
Tuigeann Guth na Gaeltachta go maith an bhrú atá ar an Roinn Oideachais agus Scileanna agus an tír i gcoitinne ó thaobh acmhainní dé faoi lathair.  É sin ráite, tá muid imníoch faoi na himpleachtaí a bheadh ag an athbhreithniú seo ar an teanga mar go bhfuil cuid mhór scoileanna beaga suite sa Ghaeltacht  
Tá ról lárnach ag na scoileanna beaga tuaithe seo i saol an phobail faoin tuath agus tá ról chriticiúil a imirt acu i seachadadh an teanga ó ghluin go gluin.  Níl chuile pobal Ghaeltachta mar i gcéanna ó thaobh an iompar teanga de agus ó thaobh an meascán de chainteoirí dúchais agus foghlaimeoirí sa phobal.  Tá seo aitheanta go sonrach sa Staidéar Cuimsítheach ar Úsaid na Gaeilge sa Ghaeltacht(2007),  áit a moltar gur chóir go mbeadh aitheantas tugtha do chatagóirí difriúla Gaeltachta.  Mar sin dé, i gcás comhnascadh ar bith, chaithfídh sin a thabhairt san aireamh. 
Chomh maith le sin, caithfear a thabhairt san aireamh go bhfuil Plean 20 Bliain don Ghaeilge le tacaíocht traspháirtí aontaithe anois agus mar sin dé, gur choir na moltaí atá sa phlean sin a thabhairt san aireamh in aon athbhreithniú.
Tá imní orainn ma dhéantar bunscoileanna bheaga a chomhnascadh go bhféadfaí go mbeadh na himpleachtaí seo a leanas aige:

· Go mbeadh brú ar scoileanna Gaeltachta ina bhfuil an Ghaeilge mar mhean teagaisc comhnascadh le scoileanna Gaeltachta eile ina bhfuil an Bhéarla nó meascan de Bhéarla agus Gaeilge mar mheán teagaisc iontu.

· Go mbeadh brú ar scoileanna Gaeltachta ag a bhfuil  éiteas agus polasaí Ghaeilge laidir acu comhnascadh le scoileanna eile ina bhfuil an teanga níos laige agus go mbeadh meath ar an Ghaeilge mar theanga teagaisc agus cumarsáide na scoile agus mar theanga pobail sa cheantair sin de bharr.  

· Go ndéanfadh dúnadh na scoileanna beaga seo creimeadh mór ar an ghreasáin pobail sa cheantair sin agus da reir, go mbeadh lagú  a dhéanamh ar an Ghaeilge mar theanga pobail.  

Moladh:

1. Nach ndéanfar comhnascadh ar aon scoil atá suite laistigh de limistéir oifigiúla na Gaeltachta gan na cúinsí teanga a bhaineann leis na pobail ar a bhfuil na scoileanna sin ag freastail a chur san áireamh.   Tá muid ag moladh mar sin go i gcás aon scoil Ghaeltachta a bheadh a chomhnascadh go mbeadh ar a laghad ‘Raitéas Tionchar Teanga’ le hullmhú ag pleanalaí teanga aitheanta ar na himpleachtaí don teanga ins na pobail sin.
2. Molann muid afach go mbeadh sé níos fearr gur ar an gComhairle um Oideachas Gaeltachta agus Gaelscolaíochta (COGG) a bheidh an freagracht measúnú a dhéanamh ar éifeacht an chóras oideachais Gaeltachta agus moltaí a dhéanamh maidir le comhnascadh scoileanna Gaeltachta, de réir mar is cuí agus nach ndéanfar comhnascadh ar aon scoil atá suite laistigh de limistéir oifigiúla na Gaeltachta gan an moladh comhnascadh a chur faoi bhráid na Comhairle um Oideachas Gaeltachta agus Gaelscolaíochta (COGG) ar dtús, agus an Chomhairle sin a bheith sásta glacadh leis an moladh. 

3. Go mbeadh an cúram tugtha don Chomhairle um Oideachais Gaeltachta & Gaelscolaíochta(COGG) chomh maith treoir do pholasaí teanga do scoileanna Gaeltachta a ullmhú bunaithe ar na deachleachtais idirnáisiúnta ó thaobh mionteangacha dé agus chun go mbeadh níos lú difríochtaí idir polasaí Gaeilge na mbunscoltacha Gaeltachta.  Ba choir go mbeadh an polasaí agus plean teanga ina chroí chuid den chomhaontú comhnascaithe i gcás scoileanna Gaeltachta. Is cóir go gcuimseoidh an polasaí/plean teanga seo, inter alia, na nithe seo a leanas 
·        teanga teagaisc na scoile.
·        bainistiú iompar teanga i dtimpeallacht na scoile.
·        teanga riaracháin agus bainistíochta na scoile.
·        Cáilíochtaí agus caighdeán Gaeilge na múinteoirí.
·        Cur i bhfeidhm na ngéithe theanga lárnaigh den churaclum mar chroí chuid den chomhaontú comhnascaithe a aontófar mar thoradh ar chomhnascadh i gcás scoileanna Gaeltachta.
4. Go dtabharfaí faoin athbhreithniú seo ar na Scoileanna Beaga i gcomhréir le feidhmiú na Straitéise 20 Bliain don Ghaeilge m.sh. go mbeadh aon mholadh maidir le scoil bheag a chomhnascadh curtha faoi bhráid an choiste a bheas ag dréachtadh Plean Teanga Áitiúil mar atá molta sa Straitéis.

